
Assalamua'laikum Warahmatullahi Wabarakatuh dan Salam Sejahtera.

Bersyukur ke hadrat Allah SWT kerana dengan izin dan limpah kurnia-Nya,
lahirlah buku Pengurusan Persatuan sebagai sumber rujukan untuk murid dan
guru, siswa guru dan semua pendidik yang terlibat secara langsung dalam
melaksanakan pengurusan persatuan di sekolah mengikut acuan sebenar.

Penulisan buku ini diharapkan dapat membantu meningkatkan
kefahaman semua pihak terhadap pengurusan persatuan di sekolah.
Justerunya, ia juga dapat memudahkan tugas para pendidik dalam
melaksanakan tugasan kokurikulum persatuan di sekolah dengan cekap dan
berkesan.

Keberkesanan pelaksanaan pengurusan persatuan di sekolah perlu
diberi perhatian dengan meningkatkan ilmu pengetahuan dan kemahiran
melalui kefahaman yang tuntas. Hanya melalui pembacaan, bimbingan dan
pengalaman mengajar kita menjadi lebih cekap dalam menguruskan
persatuan di sekolah.

Sekalung tahniah dan syabas saya ucapkan kepada siswa guru dan
guru pakar dalam membantu memberikan input. Semoga perkongsian ilmu ini
dapat memberi manfaat kepada semua pihak terutamanya pemegang taruh
yang terlibat secara langsung dalam kokurikulum.

Diharap Buku Pengurusan Persatuan ini dapat dijadikan sebagai
bahan rujukan yang membantu meningkatkan kefahaman dalam
melaksanakan pengurusan kokurikulum seterusnya dapat meningkatkan hasil
yang mampu membentuk kemenjadian murid dalam kokurikulum secara
berkesan.

Sekian, terima kasih.
DR. AMIR HAMZAH BIN AMAN

Pensyarah Cemerlang (Kokurikulum)
Institut Pendidikan Guru Kampus Bahasa Melayu

PENGENALAN
PERSATUAN

1.0 Pengenalan

Kokurikulum persatuan merupakan sebahagian daripada aktiviti
kokurikulum yang diperuntukkan di sekolah. Kokurikulum di sekolah
terbahagi kepada tiga komponen seperti yang berikut:

a. Persatuan dan kelab
b. Pasukan pakaian seragam
c. Sukan dan permainan

Bagi memenuhi keperluan berpersatuan, kurikulum persatuan
telah digubal dengan mengambil kira keperluan dan kesesuaian
pelaksanaannya di sekolah. Pada peringkat sekolah rendah, guru
merupakan tunjang atau tulang belakang kepada pembangunan dan
kelancaran aktiviti berpersatuan. Hal ini demikian kerana kebanyakan



